პროექტი

საქართველოს მთავრობის

განკარგულება

2015 წლის  -------                                                                                                                                   ქ. თბილისი

 ქ. ბათუმსა და დაბა ხელვაჩაურში სასწრაფო სამედიცინო დახმარების სერვისის შეზღუდულ ვადაში შესყიდვისა და მიწოდების მიზნით გასატარებელ ღონისძიებათა შესახებ

„სახელმწიფო შესყიდვების შესახებ“ საქართველოს კანონის 101 მუხლის მე-31 პუნქტის თანახმად, სახელმწიფოებრივი და საზოგადოებრივი მნიშვნელობის ღონისძიებების შეზღუდულ ვადებში შეუფერხებლად ჩატარების მიზნით, საქართველოს შრომის, ჯანმრთელობისა და სოციალური დაცვის სამინისტროს სახლემწიფო კონტროლს დაქვემდებარებულმა სსიპ „სასწრაფო სამედიცინო დახმარების ცენტრმა“ „საქართველოს 2016 წლის სახელმწიფო ბიუჯეტის შესახებ“ საქართველოს კანონის შესაბამისი პროგრამის ასიგნებებიდან 2016 წლის განმავლობაში ქ. ბათუმის მუნიციპალიტეტისა და დაბა ხელვაჩაურის მუნიციპალიტეტის მოსახლეობისათვის სასწრაფო სამედიცინო დახმარების სერვისის მიწოდების მომსახურების სახელმწიფო შესყიდვა განახორციელოს გამარტივებული ელექტრონული ტენდერის საშუალებით. 
პრემიერ-მინისტრი                                                                ირაკლი ღარიბაშვილი
განმარტებითი ბარათი

,,ქ. ბათუმსა და დაბა ხელვაჩაურში სასწრაფო სამედიცინო დახმარების სერვისის შეზღუდულ ვადაში შესყიდვისა და მიწოდების მიზნით გასატარებელ ღონისძიებათა შესახებ“
საქართველოს მთავრობის განკარგულების პროექტზე
1. ინფორმაცია სამართლებრივი აქტის პროექტის შესახებ 

წარმოდგენილი განკარგულების პროექტი მომზადდა შემდეგი გარემოების გათვალისწინებით:
საქართველოს მთავრობის 2013 წლის 31 იანვრის N397 დადგენილების პირველი მუხლის მე-2 პუნქტის „ე“ ქვეპუნქტის შესაბამისად, ქალაქ ბათუმში და დაბა ხელვაჩაურში სასწრაფო სამედიცინო დახმარების სერვისის მიწოდებას 2014 წლის იანვარ-თებერვალში უზრუნველყოფდა შპს „ბათუმის სასწრაფო სამედიცინო დახმარების ცენტრი“, ხოლო 2014 წლის  01 მარტიდან შესაბამისი მომსახურების განხორციელებისათვის საჭირო დაფინანსება ეძლევა სსიპ - სასწრაფო სამედიცინო დახმარების ცენტრს. 

არსებული გეგმის მიხედვით, 2014 წლის 1 მარტამდე უნდა განხორციელებულიყო აჭარის ავტონომიური რესპუბლიკის, თვითმართველი ერთეულის მიერ დაფუძნებული, შპს „ბათუმის სასწრაფო სამედიცინო დახმარების ცენტრისგან“ სსიპ - „სასწრაფო სამედიცინო დახმარების ცენტრისათვის“ სერვისის განსახორციელებლად საჭირო, შესაბამისი ქონების გადმოცემა და 2014 წლის 01 მარტიდან სსიპ - სასწრაფო სამედიცინო დახმარების ცენტრს უნდა განეხორციელებინა სერვისების უწყვეტი მიწოდება, მაგრამ გამომდინარე იქიდან, რომ ზემოხსენებულ შპს-ს აფინანსებს ასევე ქალაქ ბათუმის თვითმმართველობა (შპს-ს ეძლევა სახსრები თანამშრომელთა შრომის ანაზღაურებაზე დანამატის უზრუნველსაყოფად, რაც ჯამში მკვეთრად აღემატება სსიპ-ის სახელფასო ბადეს) წარმოიქმნა ფაქტობრივი და სამართლებრივი ხასიათის პრობლემები, რამაც შეაფერხა შესაბამისი ქონების გადმოცემა და  სერვისის გადმობარება.

    ,,2015 წლის  ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2015 წლის 30 ივნისის №308 დადგენილებით დამტკიცებული  N17 დანართის (სასწრაფო გადაუდებელი დახმარება და სამედიცინო ტრანსპორტირება) თანახმად, ცენტრის ვალდებულებაა უზრუნველყოს აღნიშნული სერვისის შეუფერხებელი და უწყვეტი მიწოდება (გარდა ქ. თბილისის მუნიციპალიტეტისა, რაც თავის მხრივ უზრუნველყოფილია ქ. თბილისის მერიის საკუთარი კომპეტენციის ფარგლებში). 
2. პროექტის მიღებით გამოწვეული საფინანსო ეკონომიკური შედეგების გაანგარიშება განკარგულების პროექტის მიღება არ უკავშირდება სახელმწიფო ბიუჯეტიდან დამატებითი სახსრების გამოყოფას.
3. პროექტის  მოსალოდნელი შედეგები     

ქ. ბათუმსა და დაბა ხელვაჩაურში მცხოვრები მოსახლეობის უზრუნველყოფა სასწრაფო სამედიცინო დახმარების მომსახურებით
4. პროექტის განხორციელების ვადები
წარმოდგენილი განკარგულების პროექტით განსაზღვრული  2016 წლის შესყიდვისათვის სატენდერო პროცედურები განხორციელდება 2015 წელის დეკემბერში რათა ქ. ბათუმსა და დაბა ხელვაჩაურში მცხოვრები მოსახლეობისათვის სასწრაფო სამედიცინო დახმარების მომსახურემის მიწოდება დაიწყოს 2016 წლის 01 იანვრიდან.  ამავდროულად მომსახურების შესყიდვა და მიწოდება განხორციელდება ასევე „საქართველოს 2016 წლის სახელმწიფო ბიუჯეტის შესახებ“ საქართველოს კანონით სსიპ -სასწრაფო სამედიცინო დახმარების ცენტრისათვის გამოყოფილი ასიგნებების ფარგლებში.
შესაბამისი შესყიდვის განხორციელების სავარაუდო ვადაა მინიმუმ 11 სამუშაო დღე, კერძოდ: გამარტივებული ელექტრონული ტენდერის გამოცხადებიდან სატენდერო წინადადებების მიღების დასრულებამდე - მინიმუმ 3 დღე, შერჩევა-შეფასება (ტექნიკური დოკუმენტაციის დაზუსტებისათვის საჭირო ვადის გათვალისწინებით) -  მინიმუმ სამუშაო 3 დღე, გამარჯვებულის გამოვლენა და ხელშეკრულების გასაფორმებლად მოწვევა - მინიმუმ 2 სამუშაო დღე, ხელშეკრულების გაფორმება - ტენდერისათვის „მიმდინარეობს ხელშეკრულების მომზადება“ სტატუსის მინიჭებიდან (ანუ გამარჯვებულის ხელშეკრულების გასაფორმებლად მოწვევიდან) 3 სამუშაო დღეში.
5. პროექტის ავტორი და წარმდგენი
განკარგულების პროექტის ავტორია საქარ​თვე​ლოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – სასწრაფო სამედიცინო დახმარების ცენტრი

განკარგულების პროექტის წარმდგენია საქართველოს შრომის, ჯანმრთელობისა და სოციალური დაცვის სამინისტრო.
